
GOUVENE CUOMO ANONSE LETA PRAL APWOUVE PWOPOZISYON POU KLASMAN FINCH LAND POU
PWOTEJE 42.000 AK TE NAN ADIRONDACK PARK

Jodi a, Gouvené Andrew M. Cuomo te anonse Leta pral apwouve |0t mwayen prefere klasman teren pou
42.000 ak te yo te ajoute pa two lontan nan State Forest Preserve nan Adirondack Park. Dokiman
klasman sa a ap bay yon apwoch ekilibre k ap prevwa akse nan Ilwazi nan teren ak chemennfe motonéj ki
nan té avek prekosyon sou seten wout, pandan | ap pwoteje Essex Chain Lakes kom yon zon Primitif epi
kreye anpil milye ak té nouvo zon Wilderness. Klasman pwopriyete yo ki te pou Finch Pruyn & Company
anvan, te jwenn apwobasyon Adirondack Park Agency (APA) nan vandredi epi y ap voye li ba Gouvene a
nan yon ti tan pou li apwouve li.

Gouvene Cuomo di konsa, “Pwopozisyon klasman APA avanse a reprezante yon gwo posiblite pou avni
Adirondack Park epi l& li rive sou biwo mwen, mwen gen entansyon pou siyen li. Plan an bay ekilib korek
nan konséve kokennchenn resous natirel Pak la, epi nan bay okazyon pou lwazi ak touris pou piblik la. Li
pral ajoute anpil milye ak té nouvo teren pwoteje yo ak wout navigab, kreye aktivite deyo ki enteresan
pou touris yo ak Nouyoke yo, epitou fasilite nouvo ray k ap pi byen konekte kominote yo ki andedan Pak
la. Sa a se yon plan ki pral ede devlope ekonomi lokal la epi asire fiti jenerasyon yo kapab jwi mévey
natirél Adirondacks pandan anpil ane k ap vini.”

Klasman prefere sa a APA apwouve nan vandredi a ap bay yon bagay pou tout moun; se yon apwoch
ekilibre ki pwoteje teren yo men tou ki fasilite plizye kalite opotinite ak akse piblik la. Plan sa a ta:

Pemet aksé pou Iwazi nan nouvo teren yo achte yo pou moun tout mwayen pou plizye kalite itilizasyon
tankou pwomnad, eski nan pwomnad, lachas, lapéch, monte bisiklet nan montay, monte cheval ak

itilizasyon motonej.

Asire Essex Chain Lakes pral pwoteje kom yon zon Primitif, pou ankouraje aksée trankil san veyikil-a-
mote.

Fasilite ray motonej ki nan té avek anpil prekosyon sou wout ki la deja nan koulwa Wild Forest ki
konekte kominote Adirondack san afekte lak ak letan sansib yo.

Kreye anpil milye ak té nouvo zon Wilderness nan kek nan pati ki pi lwen ak sovaj pwopriyete ki toutolon
Rivyé Hudson ak OK Slip Falls ki toupre a.

Rekomandasyon APA prevwa yon itilizasyon komen klasman Wilderness, Primitive ak Wild Forest. Zon
Wilderness ak Primitive yo ap pwoteje preske etandi dlo ki nan bon kondisyon, lapéch entak, marekaj ak
plant ki menase yo. Essex Chain Primitive Area pral kreye yon nouvo eksperyans navigasyon delwen ki
nan akse rezonab pou piblik jeneral la.

Aksé nan idravyon pou gason ak fanm espotif nan First and Pine Lakes posib depi dwa sa yo rezéve nan
papye notarye ki transmet pwopriyete a ba Leta. Epitou, yon tanpon Wild Forest ant Hudson River Gorge
ak Essex Chain Primitive Areas pral bay anpil koneksyon ki tré nesese nan yon chemennfe plizye
itilizasyon nan kat sezon, ki gen ladan monte bisiklet sou montay, epi itilizasyon motonej, koneksyon nan
Lak Indian, Newcomb ak Minerva. Chemennfé konekté kominote sa a sipote objektif akse ak Iwazi piblik
la, ki sipote devlopman touris ak opotinite nan pak la.

Gouvene Cuomo te montre apresyasyon pou Konsey la ak ekip ki nan APA pou travay pridan ak
apwofondi yo, pou Manm Komisyon Joseph Martens Depatman Pwoteksyon Anviwonman pou efo
konsiltasyon devwe li pandan tout pwosesis klasman an, epi pou anpil moun ki konséne ki te fe tande
vwa yo pandan pwosesis sa a, sitou sipevize senk ti vil ki nan zon teren sa yo.

